
Hadien 23 snem ryngkat ki
ummat pynkut noh u Ronaldo ïa
ka jingïaid lynti ha ka World Cup

Dallas, Naitung 07 : U
Cristiano Ronaldo la 23
snem mynta marwei hi kum
u rangïalehkai u la kit ïa ka
jingkyrmen jong ka ri Por-
tugal baroh kawei da kaba
ïoh ban ïalam ïa ka ri haduh
hynriew ban aireng ha ka
UEFA European Champion-
ship bad kumjuh haduh
hynriew sien ha ka FIFA
World Cup.

Kum u kapten bad kum
uwei na ki rangïalehkai ba
rangbah tam ha kane ka
FIFA World Cup, ka thong ba
hakhmat eh jong u Ronaldo
ka long ban ai ïa kaba bha
tam na ka bynta ka ri bad
ruh ban shongthait noh
syndon na ka kam ïalehkai
phutbol ban mihkhmat ïa ka
Ri ha ki lympung ïalehkai
barri.

U Ronaldo u la mih
madan nyngkong eh  na ka
bynta ka Portugal ha ka 20
tarik Nailar, 2003 kum u
samla uba dang 18 snem ka
rta ha ka jingïakhun pyrshah
ïa ka Kazakhstan. Ym shym
la slem hadien kata u la thep
ïa ka kol ba nyngkong eh ha

ha ka pyrthei da kaba tam ïa
ka rekod ba 109 kol jong u
Ali Daei.

Wat hadien ba u la poi
sha ka jingïalehkai kaba 200
na ka bynta ka Portugal ha u
Jylliew 2023, ka mynsiem
jingïakhun jong u kam shym
la hiar satia. Ha ka rta kaba
41 snem, ha ka 23 tarik
Jylliew 2026, u la rung biang
ha ka histori da kaba thep
kol pyrshah ïa ka Uzbekistan
ban long u rangïalehkai ba
nyngkong eh ha ka histori
ban thep kol ha hynriew
tylli ki FIFA World Cup
bapher bapher.

Haduh mynta, u Ronaldo
u la thep haduh 146 tylli ki
kol na ka bynta ka Portugal,
kaba long ka rekod ba khraw
tam ha ka histori jong ki
jingïalehkai international.

Ki lympung ïalehkai ba
u la shim bynta - U Cristiano
Ronaldo u la ïashim bynta
ha ki hynriew tylli ki
jingïakhun jong ka FIFA
World Cup kata ha u snem
2006, 2010, 2014, 2018, 2022
bad 2026. Ha kajuh ka por u
la mih madan haduh
hynriew sien ha ka UEFA
European Championship
(2004, 2008, 2012, 2016, 2020
bad 2024), kaba long ka
rekod kaba ym pat lah ban
ïaryngkat da kino kino kiwei
pat ki rangïalehkai.

U la ïashim bynta ruh  ar
sien ha ka UEFA Nations
League Final (2019 bad 2025)

ki jingïalehkai international
pyrshah ïa ka Greece ha ka
Euro 2004. Namar la ithuh ïa
u naduh dang sdang kum u
nongïalam uba don ka sap
jingïalam, la thung  ïa u kum
u Captain shuwa ka Euro
2008, bad naduh kata ka por
u la bat ïa kane ka kam da ka
jingsarong bad ka jingaiti lut.

“Kane kan long ka World
Cup kaba khatduh jong
nga,” la ong u Cristiano
Ronaldo shuwa ka
jingïakhun Round  16
pyrshah ïa ka Spain ha ka
FIFA World Cup 2026.

Katba ki snem ki nang
ïaid, u Ronaldo u la pynpra
ïa jan baroh ki rekod ba
kongsan ha ka jingïalehkai
phutbol, la ka long ha ka
jingthep kol ne ha ka
jingïadon bynta ha ki
jingïakhun. Ha u snem 2014
u la kylla long u nongthep
kol ba bun tam ha ka histori
jong ka Portugal da kaba tam
ïa ka rekod ba 47 kol jong u
Pauleta. Ha u snem 2021, u
la kylla long ruh u nongthep
kol ba bun tam ha ki
jingïalehkai international
ha ka histori jong ka phutbol

bad ka Confederations Cup
2017, bad u la lah ban thep kol
ha baroh ki lympung ba heh
lait noh tang ha ka Euro 2024.

Ki rekod International
haduh mynta -  Une u
rangïalehkai u la ïoh ban
mih madan haduh 233 sien
bad ïoh ruh ban thep haduh
146 tylli ki kol. Kumta baroh
ar ki long ki rekod ba khraw
tam ha ka histori jong ka
phutbol ha ka pyrthei.

Hat-trick : U la ïoh ruh
ban thep haduh 10 sien ki
hat-trick, kynthup ar sien ba
u la thep haduh saw kol ha
ka juh ka jingïalehkai.

Ki jingjop kum u
rangïalehkai jong ka Portu-
gal: 141 tylli ki jingïakhun

kiba long ki jingïakhun ba
jop bun tam da uno uno u
rangïalehkai ha ka histori
jong ki jingïalehkai interna-
tional.

FIFA World Cup - U la
ïashim bynta haduh 6 tylli
ki World Cup bad ïoh ruh
ban thep 11 tylli ki kol bad
kylla long u nongthep kol ba
bun tam ha ka histori jong
ka Portugal ha ka World Cup,
da kaba tam ïa u Eusébio uba
thep 9 kol.

Ha kajuh ka por u kylla
long u rangïalehkai ba
nyngkong eh ha ka histori
ban thep kol ha baroh 6 tylli
ki FIFA World Cup bapher
bapher.

U ïoh ruh ban bat ïa ka

nam kum u rangïalehkai ba
nyngkong eh ban ïalehkai ha
ka jingïakhun knockout jong
ka World Cup ha ka rta kaba
41 snem ne palat.

Ka jingïaid lynti kaba
jngai tam ha ka World Cup
ka dei haduh ka
Quarterfinals kaba la jia ha
u snem 2022.

Lada phai ha ki jingbun
tylli ki jingmih madan ha ka
World Cup, u  Ronaldo u la
wan ba-ar ha ka jingbun tam
ki jingïadon bynta ha ka FIFA
World Cup da ki 25 sien
namar u Lionel Messi u wan
ba nyngkong da ki 27 sien.

Ha ka lympung UEFA
European Championship -
U Ronaldo u la ïa shim bynta

haduh 6sien bad u la thep
ruh haduh 14 tylli ki kol
kabaka rekod kum u
nongthep kol ba bun tam
ha ka jingïakhun final jong
ka Euro.

Nalorkata, u la ïarap ruh
ïa ka kynhun ban rah ïa ka
nam lahduh ha ka Euro
2016, kaba pynlong ïa u kum
u kapten ban thaw history
kaba nyngkong eh ha ka
phutbl jong ka ri Portugal.

Ka FIFA World Cup, ka
dang sah sa tang ma ka kum
ka nambah kaba u Ronaldo
um pat ïoh ban rah. Kane ka
long ka jingïakhih mynsiem
kaba khraw tam jong u ban
pyrshang sa shisien ha ka
World Cup 2026.

U Ronaldo katba u dang ai khublei khatduh ïa u rangïalehkai ba kynsai ka Spain u Lamine Yamal hadien ba ka Portugal
ka la shah rem noh da 1-0 kol ha ka Spain ha ka jingïakhun knieh rung sha ka Quarter Final jong ka World Cup.

Hat-trick : U la ïoh
ban thep haduh 10 sien
ki hat-trick, kynthup

ar sien ba u la thep
haduh saw kol ha ka
juh ka jingïalehkai.

U Romelu Lukaku, uba
la wan mih bujli na jaka
shongben  u la pynkut ïa ka
jingïakhun da kaba thep ïa
ka kol kaba saw ha ka minit
90+3, kaba la pynthikna ïa
ka jingjop kaba suk jong ka
Belgium.

Watla ka USA ka la
ïalehkai ha khmat ki phew
hajar ngut ki nongkyrshan,
hynrei kim shym la lah ban
ïakhun pyrshah ïa ka
jingïalehkai kaba itynnad bad
ryntih bha jong ka Belgium.
Ka USA ka la ïoh katto katne
ki kabu ban thep kol, hynrei
ka jingïakhun kaba tyngeh ka
la pynlong ïa ka Belgium ban
khur ïa ka jingjop.

Da kane ka jingjop, ka
Belgium ka la rung sha ka
quarter-finals, ha kaba kan
ïakhun pyrshah ïa ka Spain.
Katba ka jingïaid lynti jong
ka USA ha ka FIFA World
Cup 2026 ka la kut noh ha ka
Round of 16. Kane ka
jingïakhun ka la pynlong
ruh ba baroh lai tylli ki ri
kiba pynlong lang ïa ka FIFA
World Cup 2026, kata ka
USA, Canada bad Mexico, ki
la shah pynkut ïa ka jingïaid
lynti jong ki shuwa ban poi
sha ka quarter-finals.

Na ka bynta ka USA, kane
ka jingshah rem ka mut ba ka
jingïaid lynti jong ka ha ka
FIFA World Cup 2026 ka la kut
noh ha ka Round of 16.

Kane ka mut ruh ba baroh
lai tylli ki ri kiba pynlong
lang ïa ka FIFA World Cup
2026, kata ka USA, Canada
bad Mexico, ki la shah
pynkut ïa ka jingïakhun jong
ki shuwa ban poi sha ka
Quarter-finals.

Tad haduh ka 07tarik
Naitung, ki ri kiba la dep ban
rung sha ka quarter final ki
long 6 tylli, kata ka France,
Morocco, England, Norway,
Spain bad Belgium. Ki
jingïakhun ba dang sah pat
ki long hapdeng ka Argentina
bad Egypt bad kawei pat ka
long hapdng ka Switzerland
pyrshah bad ka Colombia.

Khie khlieh biang ka Belgium, haduh 4-1 kol
pynliem ïa ka USA ban rung suk ha ka QF

Liem lut ki ri ba pynlong lang ïa ka World Cup

Shillong, Naitung 07: Kum
shi bynta jong ka jingrakhe
ïa ka sngi laitluid ka Vocal
for Local Multipurpose So-
cial & Welfare Organization
(VLMS&WO) kan pynlong
ïa ka lympung ïalehkai Vol-
leyball kaba shi sngi, kaba
la tip da ka Independence
Cup Volleyball Tournament
2026.

Kane ka lympung kan
long ha ka 01 tarik u Nailar
bad ym pynlong ïa ka ha ka
shnong Umsawrang.

Ka kynhhun ba rah ïa ka
nam lahduh kan ïohpdiang
ïa ka khusnam pisa kaba
20,000- (Arphew hajar),

Khot ka VLMS&WO sha ka Independence
Cup Volleyball ha Umsawrang

nangta kaba wan ba-ar kan
ïoh 10,000- (shiphew hajar)
bad 5000/- (san hajar)
tyngka ïa ka kynhun ba
pyndep ha ka kyrdan ba lai.

Ka bai rung na ka bynta
kawei pa kawei ka kynhun
kaba thmu ban ïashim bynta
ka long 2,500/- (Ar hajar san
spah). Ki nongpynïaid ki la
pyntip ruh ba ka tarik ba
khatduh ban pynpoi ïa ka
jingpynrung kyrteng ka long
shuwa ne ha ka 27 tarik
Nailar, 2026.

Namar ba kadei ka
lympung kaba tang shi sngi
ki nongpynïaid ki la rai ban
pdiang tang 16 tylli ki

kynhun, ha ka rukom ba kat
kiba wan nyngkong kin ïoh
nyngkong.

Kumta na ka liang ki
nongpynïaid ka khot bad
ïawer ïa baroh ki kynhun
jong ka dong ka thaiñ ban
ïasnohkti lang ha kane ka
jingïarakhe ïa ka sngi
laitluid lyngba ka kam
ïalehkai da kaba ïashim
bynta ha kane ka lympung.

Na ka bynta ki jingtip
ba kham bñiah haba ïadei
bad ka bairung, ki kyndon
jong ka lympung phi lah
ban phone ha kine ki num-
ber : 600923-1887 bad
87874-40489

Seattle, Naitung 07 : Ka Bel-
gium ka la lah ban ïalehkai
bha haduh ba kan da lah
ban pynliem ïa ka ri ba
pynlong lang ïa ka lympung,
ka United States of America
(USA), haduh 4-1 kol ha ka
jingïakhun Round 16 jong ka
FIFA World Cup 2026 ha Lu-
men Field, bad pynthikna ïa
ka jaka jong ka ha ka quar-
ter-finals. Da kane ka
jingjop, ka Belgium mynta
kan hap ban ïakhun pyrshah
ïa ka Spain ha ka Quarter
Final.

U Charles De Ketelaere
u la long u khlur jong ka
Belgium da kaba thep ar
tylli ki kol ha ka kylla step
ban ai ka jingkyrmen kaba

skhem ïa ka kynhun. Une u
rangïalehkai u la ïoh ban
thep kol nyngkong tang ha
ka minit kaba 9, hynrei u
Malik Tillman u la
pynïakhaid na ka bynta ka
USA ha ka minit kaba 31
lyngba ka free-kick kaba
itynnad bha.

Tang  ar minit hadien, u
De Ketelaere u la thep biang
ïa ka kol kaba ar jong u ban
pyntam biang ïa ka Belgium
shuwa ban kut ka kylla step.
Hadien kane, ka Belgium ka
la ïakhun tyngeh shuh shuh
bad dei ha ka minit kaba 57
ba u Hans Vanaken u la shim
kabu ïa ka jingbakla jong ki
nongrap apdien ka USA ban
thep ïa ka kol kaba lai.

Dallas, Naitung 07 :
Ka kol kaba wan
lyngba u Merino ha
ki minit ba khatduh
jong ka jingïakhun ha
ka Round 16 ka la
pynlong ïa ka Spain
ban rung suk sha ka
Quarter Final jong ka
FIFA World Cup bad
ha kajuh ka por ban
pynphai iing noh ïa
ka Portugal hadien ba
ki la lah ban jop da
ka said kata tang da
1-0 kol.

 Ka jingïakhun ha
kane ka miet ka
kylla long ruh ka
sien kaba khatduh
eh ba u Cristiano

Ronaldo un mih madan ha ka FIFA World Cup na ka
bynta ka Portugal.

Ha ka jingïalang bad ki lad pathai khubor shuwa ka
jingïakhun, u Cristiano Ronaldo u la pynskhem ba ka
FIFA World Cup 2026 kan long ka World Cup kaba
khatduh eh jong u na ka bynta ka Portugal.

Ha ki 20 minit ba nyngkong, ka Spain ka la bat ïa ka
bol haduh 59% bad ka la ïoh khyrwit ruh haduh  lai sien
sha kol, hynrei arsien na kitei la lah ban khang da u
nongapkol jong ka Portugal, u Diogo Costa. Ha ka minit
kaba 37, ka Portugal ka la jan ïoh ban thep ïa ka kol ba
nyngkong jong ka jingïalehkai, hynrei ki jingpyrshang
jong u João Félix bad u Cristiano Ronaldo la lah ban
khang da u nongapkol jong ka Spain, u Unai Simón.

Ha ka minit kaba 42, u Nuno Mendes u la khyrwit na
jngai, hynrei ka bol ka la leit dei ha u diengkol bad wanphai
biang sha madan. Baroh ar kynhun ki la ïoh lai sien ban
pynpoi ïaka bol  sha kol, bad ka jingïalehkai ka la long
kaba ïakhaid katba dang jan sha ki minit kiba khatduh.

Ha ka kylla miet, baroh ar kynhun ki la sdang da ka
jingthrang ban thep ïa ka kol ba nyngkong bad ban
pyntikns ïalade sha ka quarter final. Ha ka minit kaba
56, la pynmih noh ïa u Nuno Mendes namar ka jing
mynsaw, bad la pynmih bujli da u Nélson Semedo. Ha
ka minit kaba 75, u Rafael Leão u la thaw ïa ka kabu
ksiar na ka bynta u Bruno Fernandes hajan phyllaw kol,
hynrei ka Portugal kam shym la lah ban pyndonkam ïa
katei ka kabu.

Da kaba pynjlan sa hynriew minit, u rangïalehkai
ba mihpli na jaka shongben u Mikel Merino, u la thep ïa
ka kol ba kongsan tam jong ka Spain ha ka minit 90+1,
da ka jingïarap  jong u Ferran Torres, ban pynlong ïa ka
Spain ban rung sha ka quarter-finals.

Haduh mynta, ka Spain kam pat shah thep wat tang kawei
ruh ka kol ha kane ka FIFA World Cup, katba ka jingïaid lynti
jong ka Portugal ka la kut noh ha ka Round of 16.

U Cristiano Ronaldo u la pynkut ïa ka jingïalehkai
FIFA World Cup 2026 jong u da kaba thep 3 tylli ki kol
na 5 tylli ki jingïalehkai. Naduh ka World Cup 2006
haduh ka World Cup 2026, u la ïashim bynta ha 6 tylli ki
World Cup, bad u la thep 11 tylli ki kol na 25 tylli ki
jingïalehkai, kaba long kawei na ki rekod ba khraw tam
ha ka histori jong ka phutbol.

Khyrwit u Merino ka Spain
ïa ka kol  ban pynphai ïing

noh ïa ka Portugal

Ki Nongthep kol ha kane ka sngi :
Minit ba 9 – Charles De Ketelaere (Belgium) – 1-0
Minit ba 31 – Malik Tillman (USA) – 1-1
Minit 33 – Charles De Ketelaere (Belgium) – 2-1
Minit 57 – Hans Vanaken (Belgium) – 3-1
Minit 90+3 – Romelu Lukaku (Belgium) – 4-1


